ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
« ....... » ................................. 2019թ. N  -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասի պահանջները՝ Հայաստանի Հանրապետության կառավարությունը ո ր ո շ ու մ  է.
1. Հայաստանի Հանրապետության կառավարության 2005 թվականի ապրիլի 28-ի «Պետական գույքի հաշվառման և գրանցամատյան վարելու կարգը հաստատելու և Հայաստանի Հանրապետության կառավարության 2001 թվականի ապրիլի 12-ի N 282 որոշումը մասնակիորեն ուժը կորցրած ճանաչելու մասին» N 562-Ն որոշումը շարադրել նոր խմբագրությամբ.
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
ՊԵՏԱԿԱՆ ԳՈՒՅՔԻ ԷԼԵԿՏՐՈՆԱՅԻՆ ՀԱՇՎԱՌՄԱՆ  ԵՎ ԳՐԱՆՑԱՄԱՏՅԱՆ ՎԱՐԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Պետական գույքի կառավարման մասին» Հայաստանի Հանրապետության օրենքի 3-րդ գլխի 6-րդ հոդվածի 2-րդ կետի պահանջը՝ Հայաստանի Հանրապետության կառավարությունը ո ր ո շ ու մ  է.
1. Հաստատել պետական գույքի էլեկտրոնային հաշվառման և գրանցամատյան վարելու կարգը՝ համաձայն հավելվածի:
2. Պետական կառավարման համակարգի մարմինների (այսուհետ՝ պետական մարմիններ) ղեկավարներին՝ սույն որոշման հավելվածով հաստատված կարգով ապահովել հաշվառման ենթակա գույքի մասին տվյալների մուտքագրման անընդհատությունը և գրանցամատյանում պարունակվող տվյալների համադրելիությունը հաշվառման ու վերահսկման այլ տեղեկատվական համակարգերի տվյալների հետ։
3. Առաջարկել Երևանի քաղաքապետին՝ ապահովել սույն որոշման հավելվածով հաստատված կարգով սահմանված տեղեկատվության մուտքագրումը համակարգում այն պետական ոչ առևտրային կազմակերպությունների և պետական մասնակցությամբ առևտրային կազմակերպությունների վերաբերյալ, որոնց հիմնադրի, ինչպես նաև լիազորված պետական մարմնի լիազորությունները, որպես պատվիրակված լիազորություն, վերապահվել են Երևանի քաղաքապետին:
4. Առաջարկել Հայաստանի Հանրապետության նախագահի աշխատակազմի, Հայաստանի Հանրապետության վարչապետի աշխատակազմի, Հայաստանի Հանրապետության ազգային ժողովի աշխատակազմի, Հայաստանի Հանրապետության սահմանադրական դատարանի աշխատակազմի, Հայաստանի Հանրապետության հաշվեքննիչ պալատի աշխատակազմի, Հայաստանի Հանրապետության հատուկ քննչական ծառայության աշխատակազմի, Հայաստանի Հանրապետության քննչական կոմիտեի աշխատակազմի, Հայաստանի Հանրապետության դատախազության աշխատակազմի, Հայաստանի Հանրապետության դատական դեպարտամենտի, Հայաստանի Հանրապետության մարդու իրավունքների պաշտպանի աշխատակազմի, Հայաստանի Հանրապետության հանրային ծառայությունները կարգավորող հանձնաժողովի աշխատակազմի, Հայաստանի Հանրապետության հանրային հեռուստառադիոընկերության խորհուրդի աշխատակազմի, Հայաստանի Հանրապետության տնտեսական մրցակցության պաշտպանության պետական հանձնաժողովի աշխատակազմի, Հայաստանի Հանրապետության կենտրոնական ընտրական հանձնաժողովի աշխատակազմի ու Հայաստանի Հանրապետության հեռուստատեսության և ռադիոյի ազգային հանձնաժողովի աշխատակազմի ղեկավարներին՝ ապահովել սույն որոշման հավելվածով հաստատված կարգով սահմանված տեղեկատվության մուտքագրումը  համակարգում։
            5. Պետական մարմինների ղեկավարներին և առաջարկել Երևանի քաղաքապետին՝ սույն որոշումն ուժի մեջ մտնելուց հետո մեկամսյա ժամկետում էլեկտրոնային համակարգի միջոցով գույքի հաշվառման գործընթացն իրականացնելու նպատակով մարմնի աշխատակազմում նշանակել համակարգից օգտվող պատասխանատու անձ և սույն որոշման 6-րդ կետով նախատեսվող դասընթացներին մասնակցելու համար ներկայացնել պատասխանատու անձի թեկնածությունը։ Համակարգից օգտվող պատասխանատու անձը տվյալ պետական մարմնում գույքի  բնութագրիչների և տեղեկատվությունների փոփոխության, ինչպես նաև նոր գույքի ավելացման կամ գրանցամատյանում ներառված որևէ գույքի դուրսգրման դեպքում, այդ փոփոխությունները համապատասխան համակարգչային տերմինալների միջոցով տեղադրում է համակարգ։
           6. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի նախագահին՝ սույն կետն ուժի մեջ մտնելուց հետո երկամսյա ժամկետում՝ պետական մարմինների և Երևանի քաղաքապետարանի կողմից սույն որոշման 5-րդ կետով առաջարկված ներկայացուցիչների մասնակցությամբ կազմակերպել դասընթացներ՝ էլեկտրոնային համակարգի միջոցով գույքի հաշվառման գործընթացն իրականացնելու թեմայով։































Հավելված 
ՀՀ կառավարության 2019 թվականի 
..................... – ի N ..... - Ն որոշման

Կ Ա Ր Գ
ՊԵՏԱԿԱՆ ԳՈՒՅՔԻ ԷԼԵԿՏՐՈՆԱՅԻՆ ՀԱՇՎԱՌՄԱՆ ԵՎ ԳՐԱՆՑԱՄԱՏՅԱՆԻ ՎԱՐԵԼՈՒ
 
1. Սույն կարգով կարգավորվում են պետական գույքի էլեկտրոնային հաշվառման գրանցամատյանի վարման հետ կապված հարաբերությունները։
2. Պետական գույքի էլեկտրոնային հաշվառում է համարվում պետական գույքի գտնվելու վայրի վիճակի և չափերի, նպատակային նշանակության, արժեքի, ինչպես նաև օգտագործողների և օգտագործման ձևերի մասին տեղեկությունները պետական գույքի էլեկտրոնային հաշվառման գրանցամատյանում գրանցելը։
3. Պետական էլեկտրոնային հաշվառման տարրեր են հանդիսանում սեփականության իրավունքով պետությանը պատկանող շարժական (բացառությամբ դրամական միջոցների) և անշարժ գույքը (բացառությամբ պատմության և մշակույթի անշարժ հուշարձանների ու չկառուցապատված հողի), այդ թվում՝ միջպետական, հանրապետական և մարզային նշանակության ճանապարհները, արհեստական կառույցները, ճանապարհային կահավորանքն ու ճանապարհային մաս հանդիսացող այլ շինությունները, պետական մարմիններին, պետական մասնակցությամբ առևտրային և պետական ոչ առևտրային կազմակերպություններին (այդ թվում` որոնց հիմնադրի, ինչպես նաև լիազորված պետական մարմնի լիազորությունները փոխանցվել են Երևանի քաղաքապետին) ամրացված գույքը, ինչպես նաև պետական մարմինների հաշվեկշռում հաշվառված մտավոր սեփականության օբյեկտները, պետական ոչ առևտրային կազմակերպությունների սեփականությունը հանդիսացող անշարժ գույքը, իրավաբանական անձանց (այդ թվում` որոնց հիմնադրի, ինչպես նաև լիազորված պետական մարմնի լիազորությունները, որպես պատվիրակված լիազորություն, փոխանցվել են Երևանի քաղաքապետին) կանոնադրական կապիտալում պետական բաժնեմասը (բաժնետոմսերը), այլ պետություններում գտնվող (այդ թվում` դիվանագիտական առաքելությունների համար օգտագործվող)` Հայաստանի Հանրապետությանը սեփականության իրավունքով պատկանող գույքը:
4. Սույն կարգով էլեկտրոնային հաշվառման ենթակա չէ այն պետական գույքը, որի մասին տեղեկությունները պետական գաղտնիք են:
    5. Պետական գույքի էլեկտրոնային հաշվառման գրանցամատյանն ավտոմատացված ու ինտեգրացված տեղեկատվական համակարգ է, որը պարունակում է հաշվառման ենթակա գույքի մասին միասնական թվայնացված տեղեկատվություն: Գրանցամատյանը համակցված է անշարժ գույքի նկատմամբ իրավունքների գրանցման էլեկտրոնային համակարգի, իրավաբանական անձանց պետական ռեգիստրի էլեկտրոնային համակարգի և  տրանսպորտային միջոցների հաշվառման էլեկտրոնային ռեգիստրի էլեկտրոնային համակարգի հետ: Ընդ որում, համաձայն Հայաստանի Հարապետության կառավարության 2015 թվականի օգոստոսի 31-ի 1093-Ն և 2017 թվականի փետրվարի 16-ի 192-Ն որոշումների՝ պետական կառավարման համակարգի մարմինների (այսուհետ՝ պետական մարմիններ) միջև «Փոխգործելիության» հարթակի շրջանակներում հասանելիությունը ապահովվում է բացառապես «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության միջոցով։ 
6. Գրանցամատյանում ներառվում են սույն կարգի 3-րդ կետով սահմանված գույքի հետևյալ բնութագրիչները և տեղեկատվությունը.
1) անշարժ գույքի դեպքում՝
ա. անվանումը և տեսակը (շենք (առանձին կանգնած կամ ստորաբաժանված), շինություն, շենքի բացվածք (տարածք) կամ անավարտ շինություն),
գտնվելու վայրը, հասցեն (մարզ, համայնք, քաղաք, գյուղ),
գոտիականությունը,
ավարտվածության աստիճանը (մինչև 50%, 50%-ից մինչև 100%, 100%),
շենքի, շինության շահագործման հանձնման տարեթիվը,
անշարժ գույքի նշանակությունը (արտադրական, հասարակական, բնակելի և այլն),
շենքի, շինության շինանյութի տեսակը (քար, երկաթբետոնյա կոնստրուկցիաներ, թեթևացված քար և այլն),
շենքի, շինության հարկայնությունը,
ընդհանուր մակերեսը (քառ. մետր),
անշարժ գույքի սպասարկման համար հատկացված հողամասի մակերեսը (հա) և ընդհանուր կադաստրային արժեքը (հազ.դրամ),
անշարժ գույքի նկատմամբ իրավունքի պետական գրանցման ամիսը, ամսաթիվը, տարեթիվը, անշարժ գույքի նկատմամբ իրավունքի պետական գրանցման վկայականի համարը,
անշարժ գույքի հաշվեկշիռ ընդունելու տարեթիվը,
անշարժ գույքի արժեքը (հազ.դրամ),
անշարժ գույքի վթարայնության աստիճանը,
ընդհանուր օգտագործման տարածքի նկատմամբ բաժնային մասը և սպասարկման համար հատկացված հողամասի նկատմամբ բաժնային մասը (քառ. մետր, հա),
անշարժ գույքի ծանրաբեռնված լինելը (վարձակալություն, սերվիտուտ, գրավ և այլն).
բ. անշարժ գույքի օգտագործող սուբյեկտները, որոնց իրավունքներով ծանրաբեռնված է գույքը և կազմակերպական-իրավական ձևը (պետական մարմին, պետական ոչ առևտրային կազմակերպություն, փակ բաժնետիրական ընկերություն, սահմանափակ պատասխանատվությամբ ընկերություն և այլ իրավունքներ),
օգտագործման տրամադրման հիմքերը,
օգտագործման տրամադրված շենքի, շինության, տարածքի, հողամասի մակերեսը (քառ. մետր, հա),
օգտագործման պայմանագրի կնքման ամսաթիվը,
օգտագործման պայմանագրի գործողության ժամկետները,
օգտագործման իրավունքի պետական գրանցման ամիսը, ամսաթիվը, տարեթիվը,                   օգտագործման իրավունքի պետական գրանցման վկայականի համարը,
 օգտագործողի կողմից փաստացի չօգտագործվող տարածքների մակերեսները (քառ. մետր),
 օգտագործողի աշխատողների ցուցակային թիվը,
 օգտագործողի ղեկավար աշխատողների թիվը,
 օգտագործողի պետական պատվերի հիման վրա սովորողների թիվը,
 օգտագործողի վճարովի հիմունքներով սովորողների թիվը.
գ. անշարժ գույքի միավորի (կամ միավորի առանձին մասի բնութագրիչների հաշվառման դեպքում) արտաքին և ներքին պատկերային տեղեկատվությունները,
 2) միջպետական, հանրապետական և մարզային նշանակության ճանապարհների, արհեստական կառույցների, ճանապարհային կահավորանքի ու ճանապարհային մաս հանդիսացող այլ շինությունների դեպքում՝
ա. ճանապարհի անվանումը. 
բ. նշանակությունը (միջպետական, հանրապետական և մարզային նշանակության).
գ. պայմանանիշը և համարը.
դ. երկարությունը (կիլոմետր).
ե. շահագործման հանձնելու տարեթիվը.
զ. հաշվեկշռային արժեքը (հազ. դրամ).
է. ճանապարհի վրա գտնվող արհեստական կառույցների, ճանապարհային կահավորանքի, ճանապարհային մաս հանդիսացող այլ շինությունների թիվը.
ը. ճանապարհի և դրա վրա գտնվող արհեստական կառույցների, ճանապարհային կահավորանքի, ճանապարհային մաս հանդիսացող այլ շինությունների տեխնիկական վիճակը.
թ. ճանապարհների նկատմամբ իրավունքի պետաական գրանցման ամիսը, ամսաթիվը, տարեթիվը, ճանապարհների նկատմամբ իրավունքի պետական գրանցման վկայականի համարը,
ժ. հաշվեկշիռ ընդունելու տարրեթիվը.
3) պետական բաժնետոմսեր (բաժնեմաս) ունեցող իրավաբանական անձանց դեպքում՝
ա. իրավաբանական անձի անվանումը.
բ. կանոնադրական կապիտալի մեծությունը.
գ. բաժնետոմսերի տեսակը.
դ. բաժնետոմսերի քանակը.
ե. մեկ բաժնետոմսի անվանական արժեքը.
զ. պետական մասնակցության չափը (հազ. դրամ, %).
է. գտնվելու վայրը, հեռախոսահամարը և փոստային հասցեն,
4) տրանսպորտային միջոցների դեպքում՝
ա. տրանսպորտային միջոցի անվանումը և մակնիշը. 
բ. գույնը.
գ. թողարկման տարեթիվը.
դ. պետհամարանիշը և նույնացման համարը.
 ե. տրանսպորտային միջոցի արժեքը (հազ. դրամ).
          զ. շահագործման տարեթիվը,
5) մտավոր սեփականության օբյեկտների դեպքում՝
ա. մտավոր գործունեության արդյուքներ՝ հեղինակային իրավունք, հարակից իրավունքներ, արդյունաբերական սեփականության իրավունք (գյուտ, օգտակար մոդել, արդյունաբերական նմուշ), սելեկցիոն նվաճումներ, ինտեգրալ միկրոսխեմաների տոպոլոգիաներ, չբացահայտված տեղեկատվություն` ներառյալ արտադրության գաղտնիքներ.
բ. քաղաքացիական շրջանառության մասնակիցների, ապրանքների, աշխատանքների կամ ծառայությունների անհատականացման միջոցներ՝ ֆիրմային անվանումներ, ապրանքային նշաններ (սպասարկման նշաններ), աշխարհագրական նշումներ և արտադրանքի ծագման տեղանուններ.
գ. մտավոր սեփականության օբյեկտների այլ տեսակներ։
7. Համակարգը կառավարվում է ընդհանուր սերվերից համակարգի ադմինիստրատորի և պատասխանատու օպերատորների կողմից։ Ընդ որում համակարգի ադմինիստրատորը պատասխանատու է համակարգի շահագործման համար, իրականացնում է համակարգի վերահսկումը, ապահովում է համակարգի անխափան և անվտանգ աշխատանքը, իսկ պատասխանատու օպերատորը վարում է տվյալների բազան, մշակում է համակարգում առկա տեղեկատվությունը, վերահսկում և ապահովում է տվյալների հավաստիությունը և անընդհատությունը։ Համակարգի պատասխանատու օպերատորը պետք է լինի Կոմիտեի աշխատակից, իսկ ադմինիստրատորը կարող է լինել Կոմիտեի աշխատակից, ինչպես նաև համակարգը սպասարկող կազմակերպություն կամ ֆիզիկական անձ։ 
8. Համակարգի օգտագործումն օգտվողների կողմից իրականացվում է համացանցի միջոցով համակարգին միացված պետական մարմինների համապատասխան համակարգչային տերմինալներից։ Համակարգին միացված յուրաքանչյուր առանձին տերմինալի համար նախատեսված են համակարգից օգտվելու սահմաններ (սահմանափակումներ), որոնք թույլ են տալիս տվյալ տերմինալից կատարել միայն հստակ սահմանված գործողություններ (տեղեկատվության ներբեռնում, խմբագրում, դիտում, տպագրություն և այլն) միայն համակարգի որոշակի հստակ սահմանված հատվածներում (առանձին բաժիններ, հաշվառման որոշակի օբյեկտներ ու միավորներ, կամ դրանց տեսակներ ու խմբեր և այլն)։ Ցանկացած տերմինալից կատարված յուրաքանչյուր խմբագրումը գրանցվում է համակարգում միայն պատասխանատու օպերատորի կողմից հաստատվելուց հետո։ Համակարգի կառուցվածքում կամ բովանդակության մեջ ցանկացած փոփոխություն կատարելուց մեկ ամիս առաջ  պատասխանատու օպերատորները դրա մասին տեղեկացնում են բոլոր օգտվողներին՝ համակարգում գործող «Հաղորդագրություններ» բաժնի միջոցով։
9. Գրանցամատյանը վարելու սկզբունքների ապահովման նպատակով, գրանցամատյանում ներառված որևէ գույքի  բնութագրիչների և տեղեկատվությունների փոփոխության, ինչպես նաև նոր գույքի ավելացման կամ գրանցամատյանում ներառված որևէ գույքի դուրսգրման դեպքում, պետական մարմինները 5 աշխատանքային օրվա ընթացքում իրենց համապատասխան համակարգչային տերմինալների միջոցով պետք է տեղադրեն այդ փոփոխությունները համակարգում, կցելով նաև այդ փոփոխությունները հիմնավորող փաստաթղթերի պատճեները, կամ համակարգում գործող «Հաղորդագրություններ» բաժնում տեղադրեն այդ փոփոխություների լրացուցիչ հիմնավորումները։ 
10. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի (այսուհետ՝ Կոմիտե) պատասխանատու օպերատորները 5 աշխատանքային օրվա ընթացքում հաստատում են կատարված փոփոխությունները, իսկ թերությունների առկայության դեպքում, վերադարձնում են խմբագրման:
11. Սույն կարգի 6-րդ կետի 1-ին, 2-րդ 3-րդ և 4-րդ ենթակետերով սահմանված հաշվառված գույքի վերաբերող բնութագրիչները և տեղեկատվությունը տեղադրվում է Կոմիտեի պաշտոնական կայքում։»։
2  Բացառությամբ՝ սույն որոշման 1-ին կետով հաստատված կարգի 6-րդ կետի որոշումն ուժի մեջ է մտնում պաշտոնական հրապարակման օրվան հաջորդող 60-րդ օրը:


















ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
Հայաստանի Հանրապետության կառավարության 2005 թվականի ապրիլի 28-ի N 562-Ն որոշման մեջ  կատարվող փոփոխությունը պայմանավորված է պետական գույքի հաշվառման համակարգի արդիականացնելու և ՀՀ կառավարության 2018 թվականի սեպտեմբերի 6-ի «Հայաստանի Հանրապետության կառավարության 2018-2022 թվականների գործունեության միջոցառումների ծրագիրը հաստատելու մասին» N 1030-Լ որոշմամբ հաստատված N 1 հավելվածի 234-րդ կետի 3-րդ ենթակետի կատարումն ապահովելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները
Պետական գույքի հաշվառման և անշարժ գույքի գրանցամատյանի վարման համակարգը արդիականացնելու նպատակով համապատասխան մասնագիտական կառույցների հետ քննարկվել են հաշվառման փաստաթղթային համակարգից էլեկտրոնային ինտեգրացված համակարգին անցում կատարելու հնարավորությունները: Ընդ որում Կոմիտեի կողմից մշակված տեխնիկական առաջադրանքի հիման վրա մասնագիտական կառույցները հաշվարկել են ծրագրի ներդրման հետ կապված ծախսերը:
Համակարգի ներդրման շնորհիվ ոչ միայն կբարելավվի հաշվառման օպերատիվությունը և կբարձրանա հավաստիության մակարդակը, այլ նաև կավելանա համակարգից օգտվողների թվաքանակը և այն կդառնա ավելի մատչելի և դինամիկ: Հաշվառման համակարգը հնարավորություն կընձեռնի հաշվառման օբյեկտների վերաբերյալ ստանալ նաև պատկերային տեղեկություններ:
3. Կարգավորման առարկան
Ներկայացված նախագծով նախատեսվում է պետական գույքի հաշվառման համակարգն արդիականացել՝ հաշվառման փաստաթղթային համակարգից անցում կատարել էլեկտրոնային ինտեգրացված համակարգին։ Հաշվառման համակարգի միջոցով հնարավորություն կընձեռնվի հաշվառման օբյեկտների վերաբերյալ ստանալ նաև պատկերային տեղեկություններ, որի շնորհիվ կբարձրանա պետական գույքի հաշվառման արդյունավետությունը։
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի կողմից:
5.  Իրավական ակտի կիրառման դեպքում ակնկալվող արդյունքը
Որոշման ընդունման դեպքում՝ արդիական տեխնոլոգիաների կիրառման շնորհիվ, կկատարելագործվեն պետական սեփականություն համարվող գույքի հաշվառման և գրանցամատյանի վարման համակարգը, հաշվառման փաստաթղթային համակարգից անցում կկատարվի էլեկտրոնային ինտեգրացված համակարգին, որի արդյունքում կբարելավվի հաշվառման օպերատիվությունը և կբարձրանա հավաստիության մակարդակը, ինչպես նաև կավելանա համակարգից օգտվողների թվաքանակը։

















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
Չի առաջացնում:
2. Միջազգային պայմանագրերով ստանձնած պարտավորությունների հետ 
համապատասխանությունը
Համապատասխանում է:
3. Այլ տեղեկություններ (եթե այդպիսիք առկա են) 
Չկան:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
      
«Հայաստանի Հանրապետության կառավարության 2055 թվականի ապրիլի  28-ի N 562-Ն որոշման մեջ փոփոխություն կատարելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ առողջապահության նախարարություն
N ԱԹ/11.1/17984-18,
10.12.2018թ.
	Առաջարկություններ  և դիտողություններ չունի։
	-
	-

	ՀՀ մշակույթի նախարարություն
N 01/7.1/8878-18,
12.12.2018թ.
	Առաջարկություններ  և դիտողություններ չունի։
	-
	-

	ՀՀ տրանսպորտի, կապի և տեղեկատվական տեխնոլոգիաների նախարարություն
N 01/15.2/19630-18,
12.12.2018թ.
	Առաջարկություններ  և դիտողություններ չունի։
	-
	-

	ՀՀ կրթության և գիտության նախարարություն
N 01/12.2/19020-18
12.12.2018թ.
	Առաջարկություններ  և դիտողություններ չունի։
	-
	-

	ՀՀ արտակարգ իրավիճակների նախարարություն
N 1/06.1/14772-18,
11.12.2018թ.
	Առաջարկություններ  և դիտողություններ չունի։
	-
	-

	ՀՀ սպորտի և երիտասարդության նախարարություն
N 1/12/1568-18
11.12.2018թ.
	Առաջարկություններ  և դիտողություններ չունի։
	-
	-

	ՀՀ բնապահպանության նախարարություն
N 1/06.1/12764-18,
11.12.2018թ.
	Առաջարկություններ  և դիտողություններ չունի։
	-
	-

	ՀՀ էներգետիկ ենթակառուցվածքների և բնական պաշարների նախարարություն
N 01ԳԲ/18/7407-18,
11.12.2018թ.
	Առաջարկություններ  և դիտողություններ չունի։
	-
	-

	ՀՀ տարածքային կառավարման եւ զարգացման նախարարություն
N 01/24.1/9674-18,
11.12.2018թ.
	Առաջարկություններ  և դիտողություններ չունի։
	-
	-

	ՀՀ գյուղատնտեսության նախարարություն
N ԳԳ/ԷԿ-2/9160-18
10.12.2018թ.
	Առաջարկություններ  և դիտողություններ չունի։
	-
	-

	ՀՀ արտաքին գործերի նախարարություն
 N 1114/4982-18,
13.12.2018թ.
	Առաջարկություններ  և դիտողություններ չունի։
	-
	-

	ՀՀ սփյուռքի նախարարություն
N 01/16.1/2729-18,
13.12.2018թ.
	Առաջարկություններ  և դիտողություններ չունի։
	-
	-

	ՀՀ աշխատանքի և սոցիալական հարցերի նախարարություն
N ԱԱՄ/19823-18,
14.12.2018թ.
	Առաջարկություններ  և դիտողություններ չունի։
	-
	-

	ՀՀ պաշտպանության նախարարություն
N ՊՆ/510-2126,
08.01.2018թ.
	Առաջարկություններ  և դիտողություններ չունի։
	-
	-

	ՀՀ արդարադատության նախարարություն
N01/14/1468-19,
29.01.2019թ.
	1.Նախագծի անվանման մեջ «2018» թիվն անհրաժեշտ է փոխարինել «2019» թվով: Նույն դիտողությունը վերաբերում է նաև հավելվածին:
	1. Ընդունվել է։
	1.Նախագծի անվանման և հավելվածի  մեջ «2018»թիվն փոխարինվել է «2019» թվով:

	
	2.Նախագծի նախաբանից անհրաժեշտ է հանել հղումը ՀՀ կառավարության 2018 թվականի սեպտեմբերի 6-ի թիվ 1030-Լ որոշմանը՝ նկատի ունենալով ՀՀ Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջները:
	2. Ընդունվել է։
	Նախագծի նախաբանից հանվել է  «ՀՀ կառավարության 2018 թվականի սեպտեմբերի 6-ի թիվ 1030-Լ որոշմանը» հղումը։

	
	3.Նախագծի 1-ին կետով խմբագրվող որոշման ընդունման հիմք է նշված «Պետական գույքի կառավարման մասին» ՀՀ օրենքի /այսուհետ՝ օրենք/ 6-րդ հոդվածի 2-րդ կետը, որի համաձայն Հայաստանի Հանրապետության կառավարությունը հաստատում է պետական գույքը պետական գույքի միասնական գրանցամատյանում գրանցելու, պետական գույքի գրանցամատյան վարելու և շահագրգիռ անձանց պետական գույքի վերաբերյալ տեղեկատվություն տրամադրելու կարգը և տեղեկանքի ձևերը: Այնինչ նոր խմբագրված որոշման նախագծի վերնագիրն է. «Պետական գույքի էլեկտրոնային հաշվառման և գրանցամատյան վարելու կարգը հաստատելու մասին»:
Այդ առումով նախագծի վերնագիրն անհրաժեշտ է համապատասխանեցնել օրենքի  6-րդ հոդվածի 2-րդ կետի պահանջներին:
	3.Ընդունվել է։
	3. Նախագծի բովանդակությունից ելնելով նախաբանում հղում է կատարվել ոչ թե  «Պետական գույքի կառավարման մասին» ՀՀ օրենքի 6-րդ հոդվածի 2-րդ կետին, այլ՝ «Պետական գույքի կառավարման մասին» ՀՀ օրենքի 3-րդ գլխի 7-րդ հոդվածի 1-ին մասի 14-րդ կետով և 5-րդ գլխին։

	
	4.Հավելվածի 3-րդ կետում «պետությանը» բառը կրկնվում է:
	4. Ընդունվել է։
	4.Հավելվածի 3-րդ կետում  կրկնվող «պետությանը» բառը հանվել է:

	
	5. Հավելվածի 6-րդ կետի 1-ին ենթակետի «բ» պարբերությունում «կազմակերպաիրավական» բառն անհրաժեշտ է փոխարինել «կազմակերպական-իրավական» բառերով՝ համաձայն ՀՀ քաղաքացիական օրենսգրքի 58-րդ հոդվածի պահանջնեի: Հավելվածի 6-րդ կետի 3-րդ ենթակետի «բ» պարբերությունը անհրաժեշտ է հանել, նկատի ունենալով ՀՀ քաղաքացիական օրենսգրքի 58-րդ հոդվածի 1-ին մասի պահանջները, որոնց համաձայն. «Իրավաբանական անձն ունի իր անվանումը, որը ցուցում է պարունակում նրա կազմակերպական-իրավական ձևի մասին»:
	5. Ընդունվել է։
	5. Առաջարկին համապատասխան Հավելվածի 6-րդ կետի 1-ին ենթակետի «բ» պարբերությունը խմբագրվել է, իսկ 3-րդ ենթակետի «բ» պարբերությունը հանվել է։

	
	6. Հավելվածի 6-րդ կետի 3-րդ ենթակետի «ժ. պարբերությունում անհրաժեշտ է հստակեցնել, թե որ տեղեկություններն են պարտադիր նշվելու: Նույն դիտողությունը վերաբերում է 6-րդ կետի 4-րդ և 5-րդ ենթակետերին:

	6.Պարզաբանում
	6. Հավելվածի 6-րդ կետի 3-րդ, 4-րդ և 5-րդ ենթակետերի բնութագրիչներին վերաբերող տեղեկատվությունը հստակ թվարկված է այդ պատճառով «այլ տեղեկատվությունը» պարբերությունները  հանվել են նշված ենթակետերից։

	
	7. Տեղեկացնում ենք նաև, որ իրավաբանական անձանց պետական ռեգիստրի գործակալությունը կարող է տրամադրել միայն սահմանափակ պատասխանատվությամբ ընկերություններում պետությանը պատկանող բաժնեմասերի մասին տեղեկություններ:
Այլ տեսակի իրաբանական անձանց մեջ պետության մասնակցության մասին տեղեկությունները պետական միասնական գրանցամատյանում բացակայում են, քանի որ պետական մարմինները չեն ապահովել «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության 2001 թվականի ապրիլի 3-ի ՀՕ-169 օրենքի 26-րդ հոդվածի 4-րդ մասի պահանջների կատարումը:
	7. Պարզաբանում 
	7. Իրավացի է, գործող որոշմամբ և ներկայացված նախագծով իրավաբանական անձանց վերաբերյալ տեղեկատվությունը վերցրված և վերցրվելու են ոչ թե իրավաբանական անձանց պետական ռեգիստրի գործակալությունից, այլ այն տրամադրվում է կազմակերպության կառավարումն իրականացնող լիազոր պետական մարմինների կողմից։

	
ՀՀ ֆինանսների նախարարություն,
N 01/11-1/23901-18,
24.12.2018թ.
	1. Նորմատիվ իրավական ակտերի մասին օրենքի (այսուհետ՝ Օրենք)  13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Օրենքի 2-րդ հոդվածի 1-ին մասի 2-րդ կետի համաձայն՝ օրենսդրական ակտը Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտն է՝ Սահմանադրություն, սահմանադրական օրենքներ և օրենքներ:
Ելնելով վերոգրյալից՝ հայտնում ենք, որ Նախագծի նախաբանում անհրաժեշտ է հղում կատարել միայն Սահմանադրության 6-րդ հոդվածի 2-րդ մասով սահմանված լիազորող նորմեր պարունակող օրենսդրական իրավական ակտերին:
 Բացի այդ՝ Օրենքի 34-րդ հոդվածի 4-րդ մասի համաձայն՝  եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ: 
 Ելնելով վերոգրյալից և հաշվի առնելով այն հանգամանքը, որ Նախագծով ՀՀ կառավարության 2005 թվականի թիվ 562-Ն որոշումը նախատեսվում է շարադրել նոր խմբագրությամբ՝ առաջարկում ենք Նախագծի նախաբանում Օրենքի 33-րդ հոդվածի փոխարեն հղում կատարել Օրենքի 34-րդ հոդվածին:
	1.Ընդունվել է։
	1. Նախագծի նախաբանում Նորմատիվ իրավական ակտերի մասին օրենքի 33-րդ հոդվածը փոխարինվել է 34-րդ հոդվածով:


	
	2.Նախագծի 6-րդ կետի կապակցությամբ առաջարկում ենք նախ թեկնածուներ ներկայացնելու պարտականություն սահմանել պետական մարմինների համար, այնուհետև հանձնարարել կոմիտեին կատարել որոշակի գործողություններ:
	2. Ընդունվել է։
	Առաջարկին համապատասխան նախագծում լրացվել է կետ, որով հանձնարարվել է պետական մարմիններին՝ դասընթացներին մասնակցելու համար ներկայացնել թեկնածուներ։

	
	3. Առաջարկում ենք  Նախագծով հաստատվող կարգի (այսուհետ՝ Կարգ) 2-րդ կետում «նպատակային նշանակության,» բառերից հետո հետո լրացնել «արժեքի» բառը:
	3. Ընդունվել է։
	3. Կարգի 2-րդ կետում «նպատակային նշանակության,» բառերից հետո լրացվել է «արժեքի» բառը:

	
	4. Կարգի 3-րդ կետի համաձայն՝ էլեկտրոնային հաշվառման տարրեր են հանդիսանում սեփականության իրավունքով պետությանը պատկանող անշարժ և շարժական գույքը՝ որոշ (Կարգում նշված) բացառություններով: Մինչդեռ, Կարգի 6-րդ կետով սահմանված են ընդամենը մի քանի տեսակի գույքի բնութագրիչները (այսինքն, սահմանված չեն շարժական գույքի մի շարք տեսակների բնութագրիչներ), ուստի գտնում ենք, որ կարգի 3-րդ և 6-րդ կետերի միջև առկա է ներքին հակասություն, որն անհրաժեշտ է շտկել:   

	4. Պարզաբանում։
	4. Գործող որոշման համաձայն հաշվառման տարրեր են հանդիսացել պետական սեփականության իրավունքով պատկանող շարժական գույքից միայն տրանսպորտային միջոցները։  Պետության սեփականության իրավունքով պատկանող շարժական գույքի մնացած տարրերի հաշվառումը համարվել է ոչ նպատակահարմար։

	
	5. Հաշվի առնելով Նորմատիվ իրավական ակտերի մասին օրենքի 21-րդ հոդվածի        2-րդ մասի և Կառավարչական իրավահարաբերությունների կարգավորման մասին օրենքի կարգավորումները՝ առաջարկում ենք Կարգի 6-րդ կետի 1-ին ենթակետի բ պարբերությունում «ՊԿՀ» հապավումը փոխարինել Պետական մարմին, տեղական ինքնակառավարման մարմին բառերով: Բացի այդ, նույն պարբերության համաձայն պետական գույքի հաշվառման գրանցամատյանում ի թիվս այլոց պետք է նշվեն անշարժ գույքը օգտագործող մարմնի ղեկավար աշխատողների թիվը, պետական պատվերի հիման վրա սովորողների թիվը, վճարովի հիմունքներով սովորողների թիվը և այլն: Այս առումով անհասկանալի է, թե պետական գույքի օպերատիվ հաշվառման բարելավման (նշված է հիմնավորման մեջ) գործում ինչ ազդեցություն է ունենալու պետական պատվերի հիման վրա կամ վճարովի սովորողների մասին տեղեկատվության արտացոլումը հաշվառման համակարգում:
    Միաժամանակ առաջարկում ենք Կարգի 6-րդ կետի 1-ին, 2-րդ և 4-րդ ենթակետերում հաշվառման ենթակա գույքի բնութագրող ցուցանիշներում ավելացնել նաև գույքի մնացորդային օգտակար ծառայության ժամկետը, իսկ Կարգի 6-րդ կետի 1-ին և 2-րդ ենթակետերում «հաշվեկշռին հանձնման-ընդունման տարեթիվը» բառերը փոխարինել «հանձնման-ընդունման տարեթիվը» բառերով:
   Առաջարկում ենք Կարգի 6-րդ կետի 1-ին, 2-րդ և 4-րդ ենթակետերում համապատասխանաբար «անշարժ գույքի արժեքը (հազ.դրամ)», «հաշվեկշռային արժեքը (հազ.դրամ)» և «տրանսպորտային միջոցի արժեքը (հազ.դրամ)» բառերը փոխարինել «հաշվեկշռային արժեքը (հազ.դրամ), ինչպես արտացոլված է ֆինանսական վիճակի մասին հաշվետվությունում (հաշվապահական հաշվեկշռում)» բառերով:
    Բացի այդ, հայտնում ենք, որ Կարգի 6-րդ կետի 1-ին ենթակետում անհրաժեշտ է հստակեցնել «անշարժ գույքի արժեքը» հասկացությունը վերաբերում է գույքի հաշվեկշռային, թե մնացորդային արժեքին:
	5. Ընդունվել է։
	5. Առաջարկին համապատասխան  Կարգի 6-րդ կետի 1-ին, 2-րդ և 4-րդ ենթակետերը խմբագրվել են։
Միաժամանակ  օգտագործող մարմնի ղեկավար աշխատողների և սովորողների թվերի հաշվառման, անհասկանալի լինելու հետ կապված  տեղեկացնում եմ, որ
 «Պետական գույքի մասնավորեցման (սեփականաշնորհմա) մասին» ՀՀ օրենքի 14-րդ հոդվածի 2-րդ կետի համաձայն «Կոմիտեն իրականացնում է պետական գույքի հաշվառման գրանցամատյանում հաշվառված պետական անշարժ գույքի օգտագործման վիճակի վերլուծություն և վերլուծության  արդյունքի հիման վրա առաջարկություն է ներկայացնում ՀՀ կառավարության՝ անշարժ գույքի օգտագործման վերաբերյալ։  Գույքի մնացորդային օգտագործման ծառայության ժամկետի ցուցանիշը հաշվառման գրանցամատյանում  ավելացնելու հետ կապված տեղեկացնում եմ, որ նման ցուցանիշ  մարմիններում և կազմակերպություններում չի հաշվառվում և ավելացնելու դեպքում ներկայացված տեղեկատվությունը կլինի ոչ հավաստի։

	
	6. Կարգի 7-րդ կետում օգտագործվում է «համակարգի ադմինիստրատոր» և «պատասխանատու օպերատոր» հասկացությունները, մինչդեռ բացակայում է այդ անձանց/մարմինների՝ որպես այդպիսիք ՀՀ կառավարության կողմից սահմանման, նշանակման, լիազորության պատվիրակման վերաբերյալ որևէ դրույթ:
	6. Ընդունվել է։
	6. Առաջարկին համապատասխան Կարգի 7-րդ կետը լրամշակվել է։

	
	7. Կարգի 7-րդ կետով կամ որևէ այլ ակտով անհրաժեշտ է հստակ սահմանել մարմինների համար համակարգի հասանելիության ապահովման քայլերի հաջորդականությունը և պատասխանատուները: Բացի այդ, համակարգի անխափան աշխատանքի համար մարմիններից պահանջվող ծրագրային ապահովումների մասին հարցերը ևս կարգավորված չեն: Առհասարակ, Նախագծով կարգավորված չէ հաշվառման նոր համակարգին անցնելու ժամկետները (այսինքն, մինչև որոշումն ուժի մեջ մտնելը մարմիններին ամրացված գույքի մասին տեղեկատվությունն ինչ ժամկետներում պետք է արտացոլվի համակարգում):
	7.Ընդունվել է մասնակի։ Պարզաբանում
	7. Կապված  համակարգի հասանելիության ապահովման մասին հարցերը կանոնակարգված չլինելու և մարմիններին ամրացված գույքի մասին տեղեկատվությունը համակարգում արտացոլելու հետ, տեղեկացնում եմ, որ գործող 562-Ն որոշման համաձայն արդեն տարիներ շարունակ գործում է անշարժ գույքի հաշվառման էլեկտրոնային բազան, այլ կերպ տվյալները անշարժ գույքի մասին համակարգում մուտքագրված են։ Նախագծով նախատեսվում է հաշվառման տարրերի մասին կատարվող փոփոխություննները ոչ թե ներկայացվեն թղթային տարբերակով այլ էլեկտրոնային համակարգով։  Նշված ծրագրով կանոնակարգված է նաև ծրագրային ապահովման խնդիրնեը։

	
	8. Կարգի 9-րդ կետում անհրաժեշտ է սահմանել թերությունների խմբագրման և կրկին մուտքագրման ժամկետները: Բացի այդ, իրավական որոշակիության ապահովման նպատակով՝ անհրաժեշտ է հղում կատարել այն կետերին կամ բնութագրիչներին, որոնց թերի լրացվելու դեպքում փոփոխությունները կվերադարձվեն խմբագրման: 
	8.Պարազաբանում
	8. Կարգի 9-րդ կետով հստակ սահմանված է առաջարկությամբ բարձրացված հարցերի պատասխանները, մասնավորապես՝  կապված  բնութագրիչների  թերությունների խմբագրման և կրկին մուտքագրման ժամկետների մասով։

	
	9. Կարծում ենք, Կարգով պետք է հաշվի առնել նաև հանրային հատվածի կազմակերպությունների հաշվապահական հաշվառման հետ կապված իրավակարգավորումները:
Մասնավորապես, Կարգի համաձայն` պետական էլեկտրոնային հաշվառման տարրեր են հանդիսանում պետությանը պատկանող անշարժ ու շարժական գույքը (բացառությամբ դրամական միջոցների, պատմության և մշակույթի անշարժ հուշարձանների ու չկառուցապատված հողի):
ՀՀ քաղաքացիական օրենսգրքի 134-րդ հոդվածի համաձայն՝ անշարժ գույք են համարվում հողամասերը, ընդերքի մասերը, մեկուսի ջրային օբյեկտները, անտառները, բազմամյա տնկիները, ստորգետնյա և վերգետնյա շենքերը, շինությունները և հողին ամրակցված այլ գույքը, այսինքն՝ այն օբյեկտները, որոնք անհնար է հողից անջատել՝ առանց այդ գույքին կամ հողամասին վնաս պատճառելու կամ դրանց նշանակության փոփոխման, դադարման կամ նպատակային նշանակությամբ հետագա օգտագործման անհնարինության: Իսկ շարժական գույք է համարվում անշարժ չհամարվող գույքը:
Վերը նշվածից կարելի է ենթադրել, որ Կարգի համաձայն` պետական էլեկտրոնային հաշվառման տարրեր են հանդիսանում նաև պաշարները (թուղթ, գրիչ, մատիտ և այլն), հիմնական միջոցները (գրասենյակային գույք, համակարգչային ու կենցաղային տեխնիկա և այլն), ոչ նյութական ակտիվները (համակարգչային ծրագրերը, հեղինակային իրավունքներ և այլն), ընդերքի մասերը, մեկուսի ջրային օբյեկտները, անտառները, բազմամյա տնկիները և այլն: 
Կարծում ենք, որ վերը նշվածը հաշվի առնելով, անհրաժեշտ է քննարկել պետական գույքի էլեկտրոնային հաշվառման համակարգում թվարկված բոլոր ակտիվների հաշվառման նպատակահարմարությունը և իրագործելիությունը: 
Միաժամանակ, հայտնում ենք, որ ՀՀ ֆինանսների նախարարի 2014 թվականի հոկտեմբերի 24-ի «Հայաստանի Հանրապետության հանրային հատվածի հաշվապահական հաշվառման ստանդարտը հաստատելու մասին» թիվ 725-Ն հրամանով հաստատված հանրային հատվածի հաշվապահական հաշվառման ստանդարտի (այսուհետ` ՀՀՀՀՍ)     4.7-րդ պարագրաֆի համաձայն` ֆինանսական վիճակի մասին հաշվետվությունում բոլոր ակտիվները ներկայացվում են ըստ ընթացիկ և ոչ ընթացիկ ակտիվների դասակարգման: Ընդ որում` ակտիվը պետք է դասակարգվի որպես ընթացիկ, երբ այն բավարարում է ստորև նշված որևէ չափանիշի`
1) ակնկալվում է ակտիվն իրացնել կամ այն նախատեսված է վաճառքի կամ սպառման համար` կազմակերպության սովորական գործառնական փուլի ընթացքում.
2) ակտիվը պահվում է հիմնականում վաճառքի նպատակով,
3) ակնկալվում է ակտիվն իրացնել հաշվետու ժամանակաշրջանից հետո տասներկու ամսվա ընթացքում,
4) ակտիվը դրամական միջոց է կամ դրամական միջոցների համարժեք, բացառությամբ, երբ դրա փոխանակումը կամ օգտագործումը՝ պարտավորություն մարելու նպատակով, սահմանափակված է հաշվետու ժամանակաշրջանից հետո նվազագույնը տասներկու ամիս:
ՀՀՀՀՍ-ի 4.8-րդ պարագրաֆի համաձայն՝ բոլոր այլ ակտիվները պետք է դասակարգվեն որպես ոչ ընթացիկ:
Վերը նշվածը հաշվի առնելով՝ առաջարկում ենք Կարգով նախատեսված էլեկտրոնային համակարգում հաշվառելու պահանջ սահմանել միայն որպես ոչ ընթացիկ դասակարգված ակտիվների (ինչպես անշարժ, այնպես էլ շարժական) համար:
Գտնում ենք նաև, որ լրացուցիչ պարզաբանման կարիք ունի պատմության և մշակույթի անշարժ հուշարձանների ու չկառուցապատված հողի նկատմամբ Կարգի գործողությունը չտարածվելու, և հետևաբար, նշված ակտիվներն էլեկտրոնային համակարգում չհաշվառելու հանգամանքը:
	9.Պարզաբանում։
	9. Համաձայն «Պետական գույքի կառավարման մասին» ՀՀ օրենքի 12-րդ հոդվածի 1-ին մասի՝ «հաշվառման ենթակա օբյեկտներ են պետությանը սեփականության իրավունքով պատկանող անշարժ գույքը (բացառությամբ պատմության և մշակույթի անշարժ հուշարձանների և չկառուցապատված հողի), ներառյալ՝ միջպետական, հանրապետական և մարզային նշանակության ճանապարհները, արհեստական կառույցները, ճանապարհային կահավորանքն ու ճանապարհային մաս համարվող այլ շինությունները, ջրամբարներն ու ջրատարները, պետական մարմիններին, պետական այլ հիմնարկներին և պետական ոչ առևտրային կազմակերպություններին ամրացված անշարժ գույքը, ինչպես նաև պետական մարմինների հաշվեկշռում և հիմնարկների հաշվեկշռում հաշվառված մտավոր սեփականության օբյեկտները, պետական և պետական մասնակցությամբ առևտրային կազմակերպությունների սեփականությունը հանդիսացող անշարժ գույքը, իրավաբանական անձանց կանոնադրական կապիտալում պետական բաժնեմասը (բաժնետոմսերը), այլ պետություններում գտնվող (նաև դիվանագիտական առաքելությունների համար օգտագործվող)` Հայաստանի Հանրապետությանը սեփականության իրավունքով պատկանող գույքը:», որոնք հիմք են հանդիսացել Նախագծով հաստատված կարգի 3-րդ կետով 
սահմանված էլեկտրոնային հաշվառման ենթակա օբյեկտների ընտրության համար։ Միաժամանակ գտնում ենք, որ Կարգում հաշվի չպետք է առնվեն հաշվապահական հաշվառման հետ կապված իրավահարաբերություննները, քանի որ այն բացարձակ կապ չունի անշարժ գույքի հաշվառման գրանցամատյանի հետ։ Մյուս կողմից հաշվառման համակարգում հիմնական միջոցները հաշվառվում են ընդհանուր քանակով և արժեքով և նպատակ չունի հաշվառել առանձին տարրեր՝ համակարգիչ, թուղթ, մատիտ, գրիչ  և այլն, ինչպես նաև ընկերությունների ակտիվների մեծությունը և այլն։  
Հաշվառման բազայում արտացոլվել և այժմ առաջարկվում է արտացոլել  ժամանակի որոշակի կտրվածքով նախկինում բարձր արժեք ունեցող պետական գույքի շատ թե քիչ հաստատուն բնութագրիչները։
Ինչ վերաբերում է բացառություններին, ապա տեղեկացնում եմ, որ առաջին՝ պահանջը  հակասում է գործող օրենսդրությանը և երկրորդ՝ դրանց հաշվառումը բավականին երկար ժամանակահատվածում իրականացվում է պետական այլ մարմինների կողմից։

	ՀՀ Տավուշի մարզպետարան
N 02/17.6/7188-18,
10.12.2018թ.
	Առաջարկություններ  և դիտողություններ չունի։
	
	

	ՀՀ Կոտայքի մարզպետարան
N 01/10.1/6747-18,
07.12.2018թ.
	Առաջարկություններ  և դիտողություններ չունի։
	
	

	ՀՀ Սյունիքի մարզպետարան
N 01/04/7418-18,
07.12.2018թ.
	Առաջարկություններ  և դիտողություններ չունի։
	
	

	ՀՀ Արարատի մարզպետարան
N 1/1/3/1-2/7832-18,
11.12.2018թ.
	Առաջարկություններ  և դիտողություններ չունի։
	
	

	ՀՀ Գեղարքունիքի մարզպետարան
N 02/08/7223-18,
10.12.2018թ.
	Առաջարկություններ  և դիտողություններ չունի։
	
	

	ՀՀ Շիրակի մարզպետարան
N 01/9404-18,
13.12.2018թ.
	Առաջարկություններ  և դիտողություններ չունի։
	
	

	ՀՀ Արագածոտնի մարզպետարան
 N 01/9.2/4975-18,
13.12.2018թ.
	Առաջարկություններ  և դիտողություններ չունի։
	
	

	ՀՀ Վայոց ձորի մարզպետարան
N 01.1/05.11/892418, 13.12.2018թ.
	Առաջարկություններ  և դիտողություններ չունի։
	
	

	ՀՀ Արմավիրի մարզպետարան
N 01/03.2/6653-18,
13.12.2018թ.
	Առաջարկություններ  և դիտողություններ չունի։
	
	

	Երևանի քաղաքապետարան
N 01/7-89762,
18.01.2018թ.
	Առաջարկում նախագծի բուն որոշման 6-րդ կետում «պետական մարմինների» բառերից հետո լրացնել «և Երևանի քաղաքապետի» բառերով։
	Ընդունվել է
	Առաջարկին համապատասխան խմբագրվել է Նախագծի 6-րդ կետը։

	 Անշարժ գույքի կադաստրի կոմիտե
N ՍՊ/ԿԳ/7390-18
13.12.2018թ
	1. Կարգի 5-րդ կետում «ARPIS» բառը փոխարինել «էլեկտրոնային» բառով,
	1.Ընդունվել է։
	1. Կարգի 5-րդ կետում «ARPIS» բառը փոխարինվել է «էլեկտրոնային» բառով։

	
	2. հավելվածի 6-րդ կետում «պատրաստվածության աստիճանը (մինչև 50 %, 50 %-ից մինչև 100 %, 100 %)» դասակարգել ՀՀ կառավարության 2003 թվականի մայիսի 29-ի «Հայաստանի Հանրապետությունում գույքահարկով հարկման նպատակով անավարտ (կիսակառույց) շինությունների բնութագրման կարգը սահմանելու մասին» N 645-Ն որոշման դասակարգմանը համապատասխան, իսկ «անշարժ գույքի նշանակությունը (արտադրական, վարչական, օժանդակ և այլն)» դասակարգել ՀՀ կառավարության 2017 թվականի հունիսի 29-ի «Շինությունների նպատակային նշանակության դասակարգման ցանկը սահմանելու մասին» N 575-Ն որոշման դասակարգմանը համապատասխան:
	2.Ընդունվել է։
	2.  Հավելվածի 6-րդ կետն առաջարկին համապատասխան խմբագրվել է (տես կետ 7)։

	
	3. Միաժամանակ հայտնում ենք, որ պետական գույքի էլեկտրոնային գրանցամատյանը  ՀՀ անշարժ գույքի կադաստրի կոմիտեում գործող Հայաստանի անշարժ գույքի տեղեկատվական համակարգին (ARPIS) համակցման առանձնահատկությունները սահմանելու և ճշտելու համար անհրաժեշտ է կազմակերպել համատեղ քննարկում` Ձեր գերատեսչության և կադաստրի կոմիտեի մասնագետների մասնակցությամբ:

	3.Ընդունվել է։
	3. Նախագծի 6-րդ կետում (տես կետ 7) առաջարկին համապատասխան լրացվել է նոր ենթակետ, որտեղ հանձնարարվել է պետական գույքի կառավարման կոմիտեի նախագահին՝  կազմակերպել համատեղ քննարկում` պետական գույքի էլեկտրոնային գրանցամատյանը Անշարժ գույքի կադաստրի կոմիտեում գործող Հայաստանի անշարժ գույքի տեղեկատվական համակարգին (ARPIS) համակցման առանձնահատկությունները սահմանելու և ճշտելու համար։



Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ «ԷԼԵԿՏՐՈՆԱՅԻՆ ԿԱՌԱՎԱՐՄԱՆ, ԵՆԹԱԿԱՌՈՒՑՎԱԾՔՆԵՐԻ ՆԵՐԴՐՄԱՆ ԳՐԱՍԵՆՅԱԿ» ՓԲԸ-Ի ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	1.Նախագծի 2-րդ կետում «Պետական մարմինների» բառերը անհրաժեշտ է փոխարինել «Պետական կառավարման համակարգի մարմինների» բառերով՝ համաձայն ՀՀ «Պետական կառավարման համակարգի մարմինների» մասին օրենքի 2-րդ հոդվածի դրույթների:
	1. Ընդունվել է։
	1.Առաջարկին համապատասխան նախագիծը խմբագրվել է։

	
	2. Նախագծի 2-րդ կետում «ղեկավարների՝» բառերից հետո լրացնել «սույն որոշման հավելվածով հաստատված կարգով»: 
	2. Ընդունվել է։
	2. Առաջարկին համապատասխան Նախագծի 2-րդ կետը խմբագրվել է։

	
	3. Նախագծի «7-րդ կետի 2-րդ ենթակետով» բառերը շարադրել նոր խմբագրությամբ՝ «հավելվածի 7-րդ կետով» բառերով, հաշվի առնելով այն հանգամանքը, որ Նախագծում առկա չէ 7-րդ կետի 2-րդ ենթակետ:
	3. Ընդունվել է։
	Նախագծում 5-րդ կետում «7-րդ կետի 2-րդ ենթակետ» բառերը փոխարինվել է «6-րդ կետով» բառերով։

	
	4. Նախագծում բազմիցս օգտագործվում է «պատասխանատու օպերատոր» և ադմինիստրատոր արտահայտություններ, սակայն անհրաժեշտ է նաև նշել, թե որ մարմիններն են հանդես գալու որպես «պատասխանատու օպերատոր» կամ ադմինիստրատոր:
	4. Ընդունվել է։
	Նախագծով հաստատված կարգի 7-րդ կետում հստակ սահմանվել է, որ մարմիններն են հանդես գալու որպես «պատասխանատու օպերատոր» և ադմինիստրատոր։

	
	5. Նախագծում բազմիցս օգտագործվում է «օգտվողներ» արտահայտությունը, սակայն անհրաժեշտ է հստակեցնել «օգտվողներ»-ի շրջանակը, ինչպես նաև թե ինչ պայմաններով է հնարավոր օգտվել համակարգից:
	5. Ընդունվել է։
	Նախագծի 5-րդ կետում «օպերատոր» բառը հանվել է, ինչպես նաև սահմանվել է պետական մարմիններում ու Երևանի քաղաքապետարանում    համակարգից օգտվող պատասխանատու անձի գործառույթները։

	
	6. Անհրաժեշտ է Նախագիծը համապատասխանեցնել ՀՀ կառավարության 2015թ. օգոստոսի 31-ի 1093-Ն և 2017թ. փետրվարի 16-ի 192-Ն որոշումներին՝ ապահովելով հարթակի հասանելիությունը բացառապես «ԷԿԵՆԳ» ՓԲԸ-ի  միջոցով՝ պետական կառավարման մարմինների միջև «Փոխգործելիության» հարթակի շրջանակներում:
	6. Ընդունվել է։
	6.  Նախագծով հաստատված կարգի 5-րդ կետը խմբագրվել է հաշվի առնելով ներկայացված  առաջարկը։  

